
SPISAK SKRAĆENICA

ADS/U – 	 Agencija za državnu službu/upravu
APIK BiH – 	 Agencija za prevenciju korupcije i koordinaciju borbe 		

	 protiv korupcije Bosne i Hercegovine
APOSO BiH – 	Agencija za predškolsko, osnovno i srednje obrazovanje 	

	 Bosne i Hercegovine
ARS BiH – 	 Agencija za ravnopravnost spolova Bosne i Hercegovine
BDBiH – 	 Brčko distrikt Bosne i Hercegovine 
BiH – 	 	 Bosna i Hercegovina 
CEST 
FBiH i RS – 	 Centar za edukaciju sudija i tužilaca Federacije Bosne 	

	 i Hercegovine i Centar za edukaciju sudija i tužilaca 		
	 Republike Srpske 

CIK – 	 	 Centralna izborna komisija Bosne i Hercegovine 
EKLJP – 	 	 Evropska konvencija o ljudskim pravima i 
		  osnovnim slobodama
FBiH – 	 	 Federacija Bosne i Hercegovine 
FIGAP – 		 Finansijski mehanizam za implementaciju Gender 	 	

	 akcionog plana Bosne i Hercegovine 
GAP – 	 	 Gender akcioni plan 
GIM – 	 	 Gender institucionalni mehanizmi 
IO – 	 	 Institucija ombudsmena za ljudska prava BiH
KZ – 	 	 Krivični zakon(ik)
LGBTI – 		 lezbejke, gej, biseksualne, trans ili transrodne, 
		  interspolne osobe 
MLJPI BiH – 	 Ministarstvo za ljudska prava i izbjeglice 
		  Bosne i Hercegovine 
MP BiH – 	 Ministarstvo pravde Bosne i Hercegovine 
MRVBiH – 	 Međureligijsko vijeće Bosne i Hercegovine
MSBiH – 	 Ministarstvo sigurnosti Bosne i Hercegovine
MUP – 	 	 Ministarstvo unutrašnjih poslova 
NPM – 	 	 Nacionalni preventivni mehanizam u smislu Opcionog 	

	 protokola uz Konvenciju protiv torture
NSRS – 	 	 Narodna skupština Republike Srpske 
PAR – 	 	 Reforma javne uprave
PARCO – 	 Ured koordinatora za reformu javne uprave 
		  Bosne i Hercegovine
PSBiH – 		 Parlamentarna skupština Bosne i Hercegovine
RAK BiH – 	 Regulatorna agenci   ja za komunikacije 
		  Bosne i Hercegovine 
UN – 	 	 Ujedinjenje nacije 
UPR – 	 	 Universal Periodical Review (UPP – Univerzalni 
	 	 periodični pregled)
UPR – 	 	 Univerzalni periodični pregled
Vijeća NM – 	 Vijeća nacionalnih manjina
VMBiH – 	 Vijeće ministara Bosne i Hercegovine
VSTV BiH –	 Visoko sudsko i tužilačko vijeće Bosne i Hercegovine 
VSZBiH – 	 Vijeće za štampu Bosne i Hercegovine
ZORS – 	 	 Zakon o ravnopravnosti spolova u Bosni i Hercegovini

UVOD

Univerzalni periodični pregled (UPR) kreirala je Generalna 
skupština Ujedinjenih nacija 2006. godine. To je jedinstveni mehanizam 
za međusobni pregled kojim države članice svake četiri i po godine 
pregledavaju stanje o ljudskim pravima svih država podjednako tokom 
sjednica vladine radne grupe Vijeća za ljudska prava u Ženevi. Sve države, 
bez izuzetka, aktivno učestvuju u pregledu stanja ljudskih prava i davanju 
preporuka. 

Cilj ovog mehanizma je pružanje podrške svim državama članicama 
UN-a u boljoj procjeni potreba za ljudskim pravima kako se razvijaju, 
pravovremeno i periodično. UPR preispituje provedbu obaveza u pogledu 
ljudskih prava kako su utvrđene u Povelji UN-a; Univerzalnoj deklaraciji 
o ljudskim pravima; ugovorima o ljudskim pravima koje je ratifikovala 
dotična država te drugih i dobrovoljnih opredjeljenja i obaveza država 
članica. Na osnovu ovog pregleda, UPR pruža podršku državama 
članicama da ojačaju nacionalnu zaštitu ljudskih prava putem preporuka.

Pregled se zasniva na tri izvora: 
1) 	 izvještaj koji priprema vlada svake države; 
2) 	 podaci iz izvještaja nezavisnih stručnjaka i radnih grupa za 

ljudska prava, poput posebnih mehanizama, ugovornih tijela, 
kao i ostalih organizacija unutar mreže UN-a; 

3) 	 podaci koje podnose ostale interesne skupine poput nezavisnih 
institucija za zaštitu ljudskih prava, regionalnih organizacija i 
organizacija civilnog društva. 

Izvještaj Bosne i Hercegovine za Treći ciklus Univerzalnog periodičnog 
pregleda o stanju ljudskih prava koji je izradio niz institucija BiH, a 
koordiniralo Ministarstvo za ljudska prava i izbjeglice BiH, usvojilo je 9. 
10. 2019. godine Vijeće ministara Bosne i Hercegovine. 

Sarajevski otvoreni centar je u decembru 2018. godine okupio 
organizacije civilnog društva sa ekspertizom u različitim oblastima 
ljudskih prava u Inicijativu civilnog društva za UPR. Ova inicijativa je 
okupila Sarajevski otvoreni centar, Udruženje/udrugu BH Novinari, Civil 
Rights Defenders, Fondaciju CURE, Transparency International u BiH, 
Udruženje Zemlja djece u BiH, UG Zašto ne, Centar za promociju civilnog 
društva, Udruženje Vaša prava BiH, TRIAL International, My Right – 
Empowers People with Dissabilities, te UG za promociju obrazovanja 
Roma “Otaharin”. Rad Inicijative je rezultirao jedinstvenim Izvještajem 
u sjeni za 3. ciklus Univerzalnog periodičnog pregleda o stanju ljudskih 
prava u Bosni i Hercegovini1 koji je sadržan u Sažetku priloga ključnih 

1	 	Izvještaj u sjeni za 3. ciklus Univerzalnog periodičnog pregleda o stanju ljudskih prava u Bosni i 
Hercegovini, BiH Civil Society Initiative for UPR Sarajevo, april, 2019, dostupan na: https://soc.ba/
site/wp-content/uploads/2019/08/UPR-BHS-final.pdf 

aktera o stanju u Bosni i Hercegovini.2

Radna grupa za Univerzalni periodični pregled je tokom svog trideset 
četvrtog zasjedanja koje je održano od 4. do 15. novembra 2019. godine 
razmatrala pregled Bosne i Hercegovine 13. novembra 2019. godine. 
Delegaciju Bosne i Hercegovine predvodila je gospođa Semiha Borovac, 
ministrica za ljudska prava i izbjeglice Bosne i Hercegovine. Radna grupa 
je na svom 18. sastanku, održanom 15. novembra 2019. godine, usvojila 
izvještaj o Bosni i Hercegovini.3 Ukupno je izdato 207 preporuka za Bosnu 
i Hercegovinu koje se odnose na brojne segmente ljudskih prava.

U procesu izrade ovog dokumenta izvršena je kategorizacija preporuka 
prema segmentima ljudskih prava na koje se odnose. Ta kategorizacija je 
omogućila da se utvrde oblasti u kojima je izdat najveći broj preporuka, 
kao što je prikazano u shemi ispod. Iako se brojna prava međusobno 
prožimaju, ovaj pristup je omogućio utvrđivanje ključnih oblasti 
ljudskih prava koje su druge države članice prepoznale za BiH. Iz sheme 
je vidljivo da je najveći broj preporuka izdat u oblasti diskriminacije, 
institucionalizacije, ravnopravnosti spolova, obrazovanja i tako redom.

UPR proces nije definiran da se dešava samo između dva procesa 
izvještavanja i pregleda tokom zasjedanja radne grupe. Upravo zbog toga 
je Generalni sekretar Ujedinjenih nacija4 preporučio da će uspjeh država u 

2	 	Human Rights Council Working Group on the Universal Periodic Review Thirty-fourth session   
4-15 November 2019 Summary of Stakeholders’ submissions on Bosnia and Herzegovina, 
dostupan na (engleskom): https://undocs.org/A/HRC/WG.6/34/BiH/3 

3	 	Izvještaj Radne grupe o univerzalnom periodičnom pregledu – Bosna i Hercegovina, Vijeće 
za ljudska prava, Radna grupa za Univerzalni periodični pregled, Trideset četvrto zasjedanje, 
Ženeva, 4 - 15. novembar 2019. godine, dostupno na: http://www.mhrr.gov.ba/PDF/LjudskaPrava/
Zakljucna%20zapazanja%20na%20Treci%20ciklus%20UPR-a.pdf 

4	 	Jačanje akcije Ujedinjenih nacija na polju ljudskih prava kroz promociju međunarodne saradnje 
i važnosti neselektivnosti, nepristrasnosti i objektivnosti, Izvještaj Generalnog sekretara, 2017, 
dostupan na: https://documents-dds-ny.un.org/doc/UNDOC/GEN/N17/263/84/PDF/N1726384.
pdf?OpenElement 

naporima da promoviraju i zaštite ljudska prava, uz podršku Ujedinjenih 
nacija, nesumnjivo zavisiti od postojanja nacionalnih mehanizama za 
izvještavanje i praćenje koji će se baviti zadacima primjene preporuka i 
izvještavanja o njima. Napori i učinci će biti postignuti u bliskoj saradnji 
i konsultacijama sa nacionalnim akterima. Takvi mehanizmi olakšat će 
i zadatak države da izradi sveobuhvatne nacionalne akcione planove za 
ljudska prava i/ili planove za provedbu preporuka. 

U nedostatku mehanizma koji bi odgovorio ovim preporukama 
Ujedinjenih nacija u pogledu praćenja provođenja preporuka, Sarajevski 
otvoreni centar je pristupio izradi dokumenta koji će:
• 	 omogućiti kreiranje prioriteta u provođenju preporuka
•	 kreirati pretpostavke za provedbu preporuka od strane 

nadležnih institucija
• promovirati UPR preporuke te zagovarati prioritizaciju 

provođenja preporuka od strane organizacija civilnog društva, 
ali i međunarodnih organizacija u BiH.

Na taj način se stvaraju pretpostavke da ovaj dokument služi kao 
Instrument za praćenje preporuka Univerzalnog periodičnog 
pregleda organizacija civilnog društva u BiH. Korištenje ovog 
dokumenta ne zaustavlja dalje napore i zagovaranja organizacija civilnog 
društva da institucije vlasti uspostave adekvatan mehanizam za praćenje 
napretka u pogledu UPR-a u skladu sa preporukama Generalne skupštine 
Ujedinjenih nacija.

Konačno, ovaj dokument pravi direktnu vezu sa procesom evropskih 
integracija kao ključnog vanjskopolitičkog cilja BiH koji u velikoj mjeri 
kao prioritete u procesu pridruživanja prepoznaje teme obuhvaćene UPR 
preporukama. U tom smislu je napravljena direktna veza sa Mišljenjem 
Komisije o zahtjevu Bosne i Hercegovine za članstvo u Evropskoj uniji.5

U tom procesu su provedene konsultacije sa nadležnim institucijama 
na različitim nivoima vlasti kako bi se prijedlozi stručnjakinja i stručnjaka 
za ljudska prava potvrdili. Ove konsultacije su provedene tokom 
epidemioloških mjera uzrokovanih pandemijom COVID-19 koje su 
predstavljale objektivno ograničenje za sveobuhvatni angažman sa većim 
brojem institucija. Ipak, korištenjem online platformi u kombinaciji sa 
fizičkim prisustvom na radionicama uspješno su provedene konsultacije u 
tri grada u Bosni i Hercegovini. Tokom radionica prepoznata je potreba da se 
konsultacije odvijaju redovno kako bi se ovaj instrument redovno ažurirao 
i kako bi se osigurao transfer znanja između stručnjakinja i stručnjaka 
iz vladinog i nevladinog sektora. U tom smislu je predloženo kreiranje 
inovativnih alatki kao što su online platforme za praćenje UPR preporuka.

5	 	Saopštenje komisije Evropskom parlamentu i Vijeću,  Mišljenje Komisije o zahtjevu Bosne i 
Hercegovine za članstvo u Evropskoj uniji, Brisel, 29.5.2019. COM(2019) 261 final, dostupno 
na: http://europa.ba/wp-content/uploads/2019/06/Misljenje-Komisije-o-zahtjevu-Bosne-i-
Hercegovina-za-%C4%8Dlanstvo-u-Evropskoj-uniji.pdf 

O AUTORU

Adnan Kadribašić, dipl. iur. i MA, pravni je savjetnik i stručnjak za 
monitoring i evaluaciju. Dosad je bio uključen u brojne istraživačke 
projekte u oblasti diskriminacije i ljudskih prava u Bosni i Hercegovini. 
Jedan je od autora Komentara Zakona o zabrani diskriminacije, a 
objavljivao je analize i istraživačke radove, učestvovao u izradi novih 
javnih politika i zakona, organizirao obuke i pružao druge usluge u oblasti 
zakona koji zabranjuju diskriminaciju.

O KOALICIJI

BiH Civil Society Initiative for UPR neformalna je koalicija dvanaest 
organizacija civilnog društva iz cijele Bosne i Hercegovine koje rade u 
različitim oblastima promocije i zaštite ljudskih prava. Članice BiH Civil 
Society Initiative for UPR su: Sarajevski otvoreni centar, Udruženje/udruga 
BH novinari, Civil Rights Defenders, Fondacija CURE, Transparency 
International u BiH, Udruženje Zemlja djece u BiH, UG Zašto ne, 
Centar za promociju civilnog društva, Udruženje Vaša prava BiH, TRIAL 
International, My Right – Empowers People with Dissabilities, te UG za 
promociju obrazovanja Roma “Otaharin”.

Sarajevski otvoreni centar je nezavisna, feministička organizacija 
civilnog društva koja teži osnažiti lezbejke, gejeve, biseksualne, trans* 
i interspolne (LGBTI) osobe i žene kroz jačanje zajednice i građenje 
aktivističkog pokreta. SOC takođe javno promoviše ljudska prava LGBTI 
osoba i žena, te na državnom, evropskom i međunarodnom nivou zagovara 
unapređivanje zakonodavstva i javnih politika u Bosni i Hercegovini. 
Kroz rad na pitanjima evropskih integracija, SOC unapređuje ostvarivanje 
ljudskih prava i podstiče daljnji razvoj civilnog društva.

Udruženje/udruga BH novinari je nepolitička, neprofitna organizacija 
čiji su članovi novinari, slobodni novinari, studenti novinarstva i drugi 
medijski uposlenici. Udruženje BH novinari je osnovano 2004. kao krovno 
udruženje novinara u Bosni i Hercegovini sa aktivnostima koje pokrivaju 
cijeli teritorij države. Osnovni ciljevi Udruženja BH novinari su: (a) zaštititi 
i poboljšati slobode, prava i odgovornosti novinara kao i zaštititi ugled i 
dostojanstvo novinarske profesije i (b) poboljšati pravo javnosti da bude 
informirana o dešavanjima u društvu, kao i pravo svake osobe na slobodu 
mišljenja, izražavanja i pristup medijima.

Civil Rights Defenders je međunarodna ljudskopravaška organizacija 
sa sjedištem u Švedskoj koja brani građanska i politička prava, te radi na 
osnaživanju branitelja i braniteljki ljudskih prava.

Fondacija CURE je feminističko-aktivistička organizacija koja djeluje za 
jednakost spolova i rodova zalagajući se za pozitivne društvene promjene 
putem obrazovnih, umjetničko-kulturnih i istraživačkih programa. 
Organizujući afirmativne akcije CURE slave snagu i moć žena, te rade na 
osnaživanju osoba kako bi postali/e pokretači/ce društvenih promjena u 
BiH i svijetu.

Transparency International u Bosni i Hercegovini je akreditovani 
ogranak Transparency International-a, globalne koalicije za borbu protiv 
korupcije. Glavni ciljevi Transparency International u Bosni i Hercegovini 
su suzbijanje korupcije, podrška razvoju dobre uprave, odgovornosti 

i transparentnosti javnih institucija, širih demokratskih vrijednosti i 
poštene tržišne utakmice.

Udruženje Zemlja djece u BiH radi sa djecom i za djecu, stalno 
upozoravajući na položaj djece u BiH, te zagovarajući promjene u 
zajednici.

UG Zašto ne je organizacija koja se bavi stvaranjem sigurnog, zdravog, 
aktivnog, efikasnog i odgovornog bh. društva u cjelini, kako u smislu 
predstavnika vlasti, tako u smislu civilnog društva i građana/ki, kroz 
promociju i uspostavu mehanizama političke odgovornosti, jačanje i 
izgradnju građanskog aktivizma, te korištenje novih medija i tehnologija, 
a sve to zajedno sa drugim organizacijama civilnog društva, institucijama 
i pojedincima.

Centar za promociju civilnog društva je bh. udruženje, osnovano 
1996. godine, koje djeluje u BiH, kao i u zemljama Zapadnog Balkana. 
Misija CPCD-a je doprinos jačanju civilnog društva u BiH kroz pružanje 
podrške razvoju organizacija civilnog društva i njihovoj međusobnoj 
saradnji i umrežavanju, uspostavljanje okvira za efikasne odnose sa 
vladinim i profitnim sektorom i razvoj građanskog aktivizma, kao i kroz 
promociju neprofitnog sektora kao kvalitetnog i nezaobilaznog aktera u 
društvenoekonomskom razvoju zemlje. CPCD je razvio SMART centar za 
obrazovanje odraslih.

Udruženje Vaša prava BiH sa sjedištem u Sarajevu je vodeća nevladina 
i neprofitna organizacija koja pruža pomoć korisnicima na cijeloj teritoriji 
Bosne i Hercegovine u svim pitanjima građanskog prava i ljudskih 
sloboda. Udruženje Vaša prava BiH se zalaže za slobodu i ljudsko 
dostojanstvo. Ovo opredjeljenje se ogleda u pružanju besplatne pravne 
pomoći i zastupanju interesa korisnika.

TRIAL International je nevladina organizacija sa sjedištem u Ženevi, 
a njihov ured u Bosni i Hercegovini se bavi pružanjem besplatne pravne 
pomoći žrtvama ratnih zločina pred domaćim i međunarodnim tijelima 
i mehanizmima zaštite ljudskih prava. TRIAL International vrši pritisak 
na vlasti kako bi se poboljšala prava preživjelih, zagovara zakonske 
aktivnosti za provođenje pravde te doprinosi podizanju svijesti javnosti o 
problemima s kojima se suočavaju žrtve ratnih zločina i njihove porodice.

MyRight – Empowers people with disabilities je švedska krovna 
organizacija osoba s invaliditetom koje su se okupile kako bi pružile 
podršku razvoju i radu organizacija osoba s invaliditetom širom 
svijeta. Predstavnički ured MyRight u Bosni i Hercegovini djeluje od 
2009. i sprovodi program osnaživanja osoba s invaliditetom i njihovih 
organizacija o pravima koja su im garantovana Konvencijom o pravima 
osoba s invaliditetom UN-a s ciljem da samostalno i uspješno zagovaraju 

za implementaciju svojih prava. Program jačanja kapaciteta obuhvata 
pet koalicija sačinjenih od preko 60 organizacija osoba s različitim 
invaliditetom u Bosni i Hercegovini.

Udruženje građana za promociju obrazovanja Roma “Otaharin” 
iz Bijeljine osnovano je 2005. godine. Od osnivanja Udruženje se bavi 
problematikom obrazovnih potreba Roma i Romkinja i olakšavanjem 
pristupa obrazovanju romskoj populaciji. Kroz deceniju i po rada, 
pored obrazovanja, uvidjeli smo da je za društvenu uključenost Roma i 
Romkinja neophodno razvijati različite programe koji komplementarno 
djeluju u pravcu postizanja cilja integrativne/sveobuhvatne društvene 
uključenosti Roma i Romkinja. Trenutno organizacija djeluje u sljedećim 
programskim pravcima: obrazovanje; mladi i volonterizam; prevencija 
trgovine ljudima; ekonomsko i psihosocijalno osnaživanje žena; socijalno 
preduzetništvo i rad sa djecom predškolskog i školskog uzrasta. 

